
SCHOUTSREKENINGEN ARA BRUSSEL

inv. nr. 2816

periode 1401

=============================================================

periode des sondaeghs voir Sunte Pouwels dach in januario 1401 - des sonnendaghes na Sunte Jans dach te midde zomer 1402

==============================================================

043.1.4.1

TITELPAGINA ARA BRUSSEL REKENKAMERS ROLREKENINGEN 2816

==============================================================

043.1.4.2

Dits dat ROELOF VAN HAESTRECHT SCOUTHEIT VAN DEN BOSSCHE ingenomen ende ontfangen heeft inden scoutheitambacht van den Bossch van forefeyten broken ende anders gevallen binnen den voers. scoutheitambacht siint dat hij lest rekende dat was des sondaeghs voir Sunte Pouwels dach in januario int jaer xiiii C ende een ende weder uytgaende des sonnendages na Sunte Jans​dach te midde zomer int jaer xiiii C ende twe den hollantse gulden gerekent voir xxvi placken brabants ende den nuwen gelres gulden voir xviii placken brabants

item inden eersten KEYKEN was befaemt van enen doetslage dair hij mede gheweest soude hebben aen enen man geheiten HAGHEN ie den maghen ghesoent was over langhe jaren ghepunt om beden wil van goeden luden om dat hij niet rijc ghenoch was siin broken te beteren om xxxiiii nuwe ghelres gulden valet xxiii hollant​se gulden ende xiiii placken brabants

item een man gheheiten HERMAN WITMERY had enen doetslach gedaen ten Bossch over langhe jaren ghepunt bij JAN VAN GHE​MERT om beden wil van goeden luden om dat hij arm was ende niet rijc genoech siin broken te beteren om xxi nuwe ghelres gulden valet xiiii hollantse gulden ende xiiii placken bra​bants

item BRUGGHELAER met sinen gesellen sloech enen man ten Bossch doet gheheiten JAN SCEYVEL ghepunt om bedeb wil van goeden luden om L nuwe gelres gulden valet xxxiiii hollantse gulden ende xvi placken brabants

stempel Archives du Royaume de Belgique

Dits dat ic ontfaen hebbe inden scoutheitambacht van der masen

item inden eersten GHEENKEN GHERIJT LAMBRECHSSOEN om dat hij MERIKEN ZWILDEN bi nacht hoer cleynode nam dair af gepunt voir den vonnis om xx nuwe gelres gulden valet xiii hollntse gulden ende xxii placken brabants

item HEYLKEN PETER COECMANS dochter om dat sij goet aentasten ende enwech droech op hoer behaut/behant dat hoer niet en was dair af gebetert om beden wil van goeden luden om xii nuwe ghelres gulden valet viii hollantse gulden ende viii placken brabants

item vercoft GHERIJTS goet VAN EENEN dats te weten huys hoffs​tat beesten coren ende sijn gherede have overmits enen doot​slach die hij ghedaen had aen BYEKEN LOUWERS SOEN om C ende V nuwe gelres gulden valet lxxii hollantse gulden ende xviii placken brabants des heeft die drossaert van brabant die nu is opgheboert daer hij sinen cost mede betaelde die hij tot JAN DANEELS verteerde xxxi hollantse gulden ende des drossaten knechten des scoutheiten knechten vanden Bossch ende des scoutheiten knechten vander Masen verteerden daer sij dese voers. goede sochten hoeden ende haelden viii gulden hollants so bliift miin opboren van Gherijts goede voers. xxxiii hol​lantse gulden ende xviii placken brabants

item ontfaen ut den scoutheitambacht van Oesterwijck xcvii nu gelres gulden ende iiii placken brabants valet lxvii hollantse gulden ende iiii placken brabants

item ontfaen ut den scoutheitambacht van Kempenlant xlvi nu ghelres gulden valet xxxi hollantse gulden ende xxii placken brabants

intem ontfaen ut den scoutheitambacht van Pedelant xxviii gulden gelres viii placken valet xix gulden hollants xviii placken

Summa tscoutheiden voirs. ontfaen beloept ii C xlvii hollantse gulden ende xxi placken

=============================================================

043.1.4.3

Dits utgheven ROELOFS VAN HAESTRECHT tscoutheit voers. van den voers, tide

item ontboet miin genedige VROUWE VAN BRABANT den scoutheit met horen brieve vi dage in meerte bi hoer te comen tot Brues​sel aldair gheleghen viii dage bij mijnre vrouwen bevele met iiii peerden aldair vertert elx dage ii hollantse gulden ende onder weghen ghens ende weder iiii hollantse gulden valet xx hollantse gulden

item ontboet miin vrouwe den scoutheit een paesdage savons bij hoer te wesen te Bruessel met horen brieve aldair ghelgen ii nacht met iiii peerden aldair verteert iii hollantse gulden ende onder wegen ghens ende weder iiii hollantse gulden valet vii hollantse gulden

item ghereden tot Os bi bevele ende verzueck der stat van den Bosch overmits verbodinge die hen comen was dat die HEER VAN HEYNSBERGH int lant lant woude al dair gheleghen so voir ende na om die alndlude te bescudden die de landweren groeven ende maecken vi dage verteert elx dage iiii hollantse gulden valet xxiiii hollantse gulden

item ghegeven hoerre iii die mi verbodinge doen souden xii hollantse gulden

item den hangdief ghegeven die enen man van Beke ghepunt soud(e) hebben overmits dat hij sinen neve op gheseet had dat hij een koe ghebugt soud(e) hebben i hollantse gulden

item tot Bladel sat ghevanghen een moerdbornre gheheiten HEIN DULLAERT vi dage tot tvorsters huys den vorster ghegeven voer sinen cost ij hollantse gulden

item den hangdief gegeven die over desen HEIN DULLAERT richte ij hollantse gulden

item ghegeven den GREVE VAN CLEVE van siinre pensien van paesschen C gulden peter den gulden peter gherekent voir ij hollamtse gulden valet ij C hollantse gulden

item den scoutheit van sinen wedden L gulden peter valet lxxv hollantse gulden

item van siins clercs wedden ende clederen vi gulden peter valet ix hollantse gulden

item doen die scoutheit lest rekende (?) tot Bruessel doen bleef hij dair ligghen bij miinre vrouwen bevele na dat hij gherekent had v dage lanc elx dage ii hollantse gulden valet x hollantse gulden

Summa van tscoutheiden utgheven voers. beloept iii C vi hol​lantse gulden

aldus meer utgegeven dan ontfain lxiii gulden hollants ende v placken

item van eenen rest der leste rekeninge xvi francken iii s. ixj d. gr.vlem.  [daar naast staat: xxii gulden hollants iij okack]

is te gader dat min genadige vrouwe sculdich bliift den voirs. Roelof scoutheit van den Bosch lxxxv gulden viij gr. vlem.

=============================================================

043.1.4.4

item blijft mijn gnadige vrouwe sculdich JANNE VAN GHEMERT ONDERSCOUTHEIT VAN DEN BOSSCHE van enen rest van sijnen lesten rekeningen van desen selven tide hier in geslooten li gulden hollants iiii s. viii d. gr.vlem.

summa van al dat mijn gnadige vrouwe die HERTOGINNE VAN BRA​BANT sculdich blijft van voirs. ROELOF VAN HAISTRICHT van den scoutheitambacht van den Bossche alle restete ....ende brieve metten voirs. li gulden hollants iiii s. viii d. gr.vlem. aen JANNE VAN GHEMERT stainde (?) dat die voirs. Roelof Janne voirs. verantworden sal compt te gader op cxxxvii gulden hollants vi s. x .....

===========================================================​

043.1.4.5

item vernuecht ende gegeven HENNEN VENLOE (?) bi bevele mijn​rer gnadiger vrouwen brieven van Brabant xl croenen vrancrijcs valet lx gulden hollants

somme van allen te gader dat mijn gnadige vrouwe den voirs. scoutheit sculdich blijft compt te gade op cxcvii gulden hollants

stempel Archives du Royaume de Belgique

============================================================

043.1.4.6

Dit is die rekeninge JANS VAN GHEMERT ONDERSCOUTHEIT VAN DEN BOSCH onder ROELOF VAN HAESTRICHT HOGENSCOUTHEITEN VAN DEN BOSCH ingaende xxii dage in januario int jaer ons heren MCCCC ende een ende weder uytgaende xviii dage in junio int jaer ons heren MCCCC ende twee na costume der stat van den Bosch twee gulden peter voir ii gulden hollants iii francken voir iiii gulden ii groten den hollantse gulden voit lii groten gerekent

inden irsten ontfaen van JAN VAN MYNGEN om dat hi gequest hadde DIRC VESTART dair af gebe(te)rt om vi gulden hollants

item GHIJBKEN MOENS had gequesset PETER MOYS dair af gebetert om ii gulden

item LOEDE VAN BLADE van wantalen verboert iii gulden

stempel Archives du Royaume de Belgique

item RAVEN DIE STEENHOUWER had geslagen JAN BELLEN dair af gebetert om ii gulden

item HEINKEN GOEBELS een mes getogen op JOERDEN AERT GROETARTS SOEN dair af gebetert om i gulden

item HANNEKEN WEIRTKEN had gequesset GOEDEN KUYT mit enen stoc dair af gebetert ii gulden

item LAURENS VAN DEN BROYL aengewonnen mitten vonnis vi gulden

item DIRC LEYST had gequesset DIRC CONINC dair af gebetert om ii gulden

item DEENKEN WOUTERS SOEN een mes getogen op EERTKEN VAN BLADEL dair af gebetert om i gulden

item ALEYT VAN LIER van wantalen verboert i gulden

item EERKEN KEYSER had gequesset CLEYSKEN HEINEN EVERARTS SOEN dair af gebetert om iii gulden

item CLEYSKEN voirs. had weder gequesset den voirscr. EERKEN dair af gebetert om iii gulden

item WILLEKEN VAN BEERSE ende WILLEKEN WEGHEN hadden een mes getogen op HEIN KEYSER dair af gebetert om ii gulden

item HANNEKEN KUYLMAN aengewonnen mitten vonnis v gulden

item EERBERT had geslagen HANNEKEN WOUTERS SOEN mit enen hout dair af gebetert om ii gulden

item PETER PEPERCOEREN verboirt mit wantalen iiii gudlen

item HANNEKEN VAN BOEMEL had gestoken WEYTKEN PAUWELS SOEN VAN RIEL dair af gebetert om i gulden

Summa xlvi gulden hollants

043.1.4.7

Dits dat uytgeven JANS VAN GEMERT voirs. binnen den tide voirscreven

inden irsten PETER VAN EPEN messagier ridende mit mijnre vrouwen brieven aen den scoutheit van den Bosch des anderen daichs na jaersdach ii francken maken iij gulden hollants x groten

item WILLEM LYECOT messagier te riden mit mijnre vrouwen brieven aen den scoutheit van den Bosch xvii dage in janaurio ii francken maken iij gulden x groten

item CLAISKEN MONIS brenger der cedulen ridende mit mijnre vrouwen brieven aen den scoutheit vn den Bosch ende aen WILLEM VAN DONGEN xi dage in februario enen gulden gelres maken j gulden hollants x groten

item THIJSKEN messagier brenger der cedulen ridende mit mijn​rer vrouwen brieven aen den scoutheit van den Bosch ende aen die VROUWE VAN LOEN sijnre moeder des sondages voir half​vas​ten ii francken maken iij gulden x groten

item WILLEKEN LYAERT messagier te riden mit mijnrer vrouwen brieven aen den GREVE VAN CLEVE iii dage in merte iii francken maken iiii gulden ii groten

==============================================================

043.1.4.8

item CLAES brenger der cedulen te riden mit mijnrer vrouwen brieven aen den scoutheit van den Bosch vii dage in merte ii francken maken iij gulden x groten

item PETER VAN EPEN messagier te riden mit mijnrer vrouwen brieven aen den HERTOGE VAN GELREN xi dage in februario iii francken maken iiii gulden ii groten

item PETER VAN DEN BORCH messagier gesonden mit mijnrer vrou​wen brieven aen den HEER VAN BUCSTEL aen GEERLEC LUCAS SOEN ende aen den scoutheit van den Bosch x dage in merte ii gulden

item JANNE VAN VORDEL ridende ten bevele van mijnre vrouwen aen den scoutheit van den Bosch xix dage in merte ii gulden

item ARNDE STOCKELMAN messagier gesonden mit mijnre vrouwen brieven aen den scoutheit van den Bosch des woensdages voir paesschen ii francken maken iij gulden x groten

item CLAES VAN KEENT messagier te riden mit mijnrer vrouwen brieven aen den HEER VAN BOEXTEL ende aen alrehande andere personen ten Bosch xxvii dage in merte ii francken maken iij gulden x groten

item JANNE DEN GOUTSMIT messagier ridende mit mijnrer vrouwen brieven aen den HERTOGE VAN GELRE opten lesten dach vam merte iiii francken maken v gulden xx groten

item KERSTEMAN brenger der cedulen ridende mit mijnrer vrouwen brieven aen den HEER VAN APCOUDE iii dage in aprille iiii francken maken v gulden xx groten

item PETER VAN EPEN messagier te riden mit mijnre vrouwen brieven sen den RENTMEESTER VAN DEN BOSCH xiii dage in aprille ii francken maken iij gulden x groten

item PETER VAN EPEN messagier ridende mit mijnrer vrouwen brieven aen den scoutheit van den Bosch opten ascenciendach ii francken maken iij gulden x groten

item ARNDE STOCKELMAN messagier ridende mit mijnrer vrouwen brieven aen den DROSSAERT VAN BRABANT ende aen den scoutheit van den Bosch vii dage in meye ii francken maken iij gulden x groten

item BORZEKEN messagier gesonden mit mijnrer vrouwen brieven aen JANNE VAN GHEMERT des vridages voir pinxstdach ii francken maken iij gulden x groten

item THIJSKEN VAN DEN BOSCH messagier te riden mit mijnrer vrouwen brieven aen den scoutheit van den Bosch xxii dage in meye ii francken maken iij gulden x groten

item WILLEKEN VAN KEENT messagier gesonden mit mijnrer vrouwen brieven aen GEERLIC WELLENS SOEN aen STAMELART VAN DEN KELDER ende aen den scoutheit van den Bosch opten lesten dach van mey ii gulden

item CLAES VAN KEENT messagier te riden mit mijnrer vrouwen brieven aen den scoutheit van den Bosch xxi dage in april ii francken maken iij gulden x groten

item JANNE DEN GOUTSMIT messagier te riden mit mijnrervrouwen brieven aen den scoutheit van den Bosch opten lesten dach van meye ii francken maken iij gulden x groten

item ARNDE STOCKELMAN daer die HOGENSCOUTHEIT voirs. die cedule af behielt iij gulden

item PETER MOER gegeven ii gulden

item den GREVE VAN CLEVE van sijnre pensien vanden termijn van paesschen xxv reyael maken xxxviij gulden

============================================================

043.1.4.9

Summa van alden utgeven xcvii gulden hollants iii s. viii d. gr. vlem.

aldus meer utgegeven dan ontfain li gulden hollants iii s. viii d. gr.vlem.

dit rest is overgeschreven op ROELOF rest VAN HAESTRICH van desen selven tide want hij op hem genomen heeft

============================================================

043.1.4.10

herhaling van 043.1.4.9

============================================================

043.1.4.11

stempel 2816 - geschreven : ROELOF VAN HAISTRICHT SCOUTHEIT VAN DEN BOSSCHE tot des sondages nae Johannes ....... + no. 2816 - etiketten 2816 en 995

           EINDE VAN DIT INVENTARISNUMMER

